
Кіріспе: Спорт адам өмірінің бір бөлігі ретінде әрқашанда маңызды орын алған. Барлық елдерде спорт ойындарынан түрлі жарыстар өткізілген. Студенттік спорттық қозғалыстың дамуы бірнеше кезеңнен тұрады. Бірінші кезең өткен ғасырдың 20-шы жылдың соңында елдің ЖОО дене шынықтыру ұжымының құрылуымен және жалпы одақтық студенттік жарысты өткізуден тұрады. 30-шы жылдардың соңында студенттік спорттық жарыстың дамуы басталады. 
1936-37 ж.ж. екінші кезең еліміздің ерікті спорттық қауымдарынан (ЕСҚ) құралып, ЖОО дене шынықтыру ұжымы кәсіби біліктілігіне байланысты әр түрлі ЕСҚ қатысты болған. Студент-спортшылар өзара спорттық қауымдар арасында жарысқан.  
1957 жылы жалпы одақтық студенттік қауым «Буревестник» барлық студенттерді біріктіріп қана қоймай, сондай-ақ студенттік спорттық қозғалыстың үшінші кезеңінің дамуына жол ашты. Ұзақ жылдар бойы елімізде «Буревестник» Орталық Кеңес басқаруымен әр түрлі деңгейде студенттік жарыстар өткізілді. 
Дене шынықтыру бойынша оқу бағдарламасының мазмұны және ЖОО спорттық ұжымының әрекеті бұқаралық дене шынықтыруды дамыту, спорттық шеберлікті жоғарылату, Кеңес спортшыларының әлемдік дәрежеде спорт аренасын бағындыру мақсатында 40-шы жылдардың соңы мен 50-ші жылдың басында түзетілді. 1948 жылы үкімет пен партияның қаулысында осы міндеттерді қойған. 
1987 жылы Орталық Кеңес «Буревестник» Кәсіподақтың жалпы одақтық дене шынықтыру қауымымен (ЖОДШҚ) Орталық спорттық клуб «Буревестник» деп өзгертілді. Сол жылдары дағдарыс жағдайы студенттік спортқа әсерін тигізбей қоймады. 
Еліміздегі студенттік спорттың төртінші кезеңі қоғамдық дағдылардың қайта құруы және елдiң экономикасының нарықтық қатынастарға өтуімен байланысты. Бұл үзілістер студенттік спорттың негізіне әсер етті. Қазақстан өзінің егемендігін алғаннан кейін де спорт саласын дамытуға бірден назарға алмады. Еліміздің жағдайын қалпына келтіргеннен кейін ғана әрбір облыста кішігірім жастар арасындағы спорттық жарыстар өткізіліп, түрлі спорттық ұйымдар болған. ЖОО-да спорттың әр түрінен түрлі студенттік жарыстар ұйымдастырылған. 
Тек 2001 жылдан бастап ҚР Білім және ғылым министрлігінің қолдауымен Ұлттық ғылыми-практикалық дене тәрбиесі орталығы (ҰҒПДТО) құрылып, Қазақстандағы студенттер спорты, яғни Универсиада жылда ҰҒПДТО өткізілу жұмысын (қысқы, жазғы болып) қайта жаңғыртты. Жалпы Универсиада атауы «Университет» және «Олимпиада» сөздерінен құралған. Бұл үлкен іс-шараның өткізілу мақсаты: еліміздегі бұқаралық спортты дамыту мен салауатты өмір салтын насихаттау, жастардың денсаулығын нығайту барысында, олардың әлемдік спорттық өмірге қадам жасауына дарынды балаларды іріктеу мақсатында ұйымдастырылады. Қазіргі таңда ҰҒПДТО еліміздегі барлық ЖОО студенттер арасындағы спорттық жарыстарды өткізудің негізін қалаушы орталық болып табылады және 2001 жылдан бастап осы уақытқа дейін 7 жазғы, 4 қысқы универсиада, мектеп және колледж оқушылары арасында 6 жазғы және 6 қысқы Спартакиадасын өткізді. Жалпы Универсиаданың өткізілуі ЖОО спорттық жұмыстардың дамуына маңызды және еліміздің құрама командаларын жетік дайындауда өз септігін тигізеді. Аталған іс-шаралар жылда ҰҒПДТО ұйымдастыруымен студенттер арасында өткізіледі. Универсиададан жеңіп шыққан еліміздің ең мықты спортшылары Дүниежүзілік дәрежеде өткізілетін Универсиадаға Қазақстан Республикасының намысын қорғауға барады. Еске сала кетсек, жарыс бірнеше кезеңнен тұрады: бірінші кезең – бұқаралық, университет ішінде ЖОО турнирлері, (қаңтар-желтоқсан). Екінші кезең – спорттық ойындар бойынша аймақтық жарыстар (наурыз-сәуір) және үшінші кезең – ақтық жарыс, ЖОО құрама командалар арасындағы Республикалық ақтық жарыс. 
Қазақстандағы I жазғы Универсиадасы 2001 жылдан бастап өткізіле бастаған. Бұл жарыста спорттың 17 түрінен өткізген: баскетбол, волейбол, жеңіл атлетика, еркін күрес (ерлер), грек-рим күресі, дзюдо, тоғызқұмалақ, жүзу, бокс, қазақша күрес, бадминтон, таэквондо, шахмат, үстел теннисі, каратэ-до, теннис, футбол, мини-футбол. Еліміздің әрбір облысынан 40 жоғары оқу орындары қатысып, республикалық ақтық жарысқа 3415 спортшы шықты. Оның ішінен жүлделі орындарға ие болғандар: 
1 орын – Қазақ бас сәулет-құрылыс академиясы;

2 орын – Оңтүстік Қазақстан Мемлекеттік Университет;

3 орын  – Қарағанды Мемлекеттік Университет;

II жазғы Универсиада 2003 жылы Қазақстанның 54 жоғары оқу орындарының арасында өткізілді. Республикалық ақтық жарысқа 4100 спортшы шықты. Бағдарламаға спорттың келесі түрлері енді: баскетбол, волейбол, жеңіл атлетика, еркін күрес (ерлер), грек-рим күрес, дзюдо, тоғызқұмалақ, жүзу, бокс, қазақша күрес, бадминтон, таэквондо, шахмат, үстел теннисі, футбол, мини-футбол. Бұл жарыста жүлделі орындар келесідей болды:

1 орын – Оңтүстік Қазақстан Мемлекеттік Университет;

2 орын – Қарағанды Мемлекеттік Университет;

3 орын  – Павлодар Мемелекеттік Университет;

2005 жылы өз кезегінде III жазғы Универсиада болды. Спорттың мына түрлері: баскетбол, волейбол, жеңіл атлетика, еркін күрес, грек-рим күрес, дзюдо, тоғызқұмалақ, жағажай волейболы, жүзу, бокс, қазақша күрес, бадминтон, таэквандо, шахмат, үстел теннисі, президенттік көпсайыс, каратэ-до, семсерлесу, су добы, теннис, қол добы, футбол, регби, мини-футбол. Жарысқа еліміздің 64 ЖОО-нан қызу бәсекеге түскен сайыста жалпы командалық есеппен жүлдегер болғандар:

1 орын – Оңтүстік Қазақстан Мемлекеттік Университет;

2 орын – әл-Фараби атындағы Қазақ Ұлттық Университет;

3 орын  – Халықаралық қазақ-түрік университеті (Түркістан);

Ал 2007 жылғы IV жазғы Универсиада  Қазақстанның әр облысында спорт түрінен өтті. Бағдарламаға спорттың 26 түрі енгізілді: баскетбол, волейбол, регби, футбол, дзюдо, қол добы, таэквандо, жағажай волейболы, еркін күрес, самбо, садақпен ату, бильярд, теннис, үстел теннисі, президенттік көпсайыс, қазақша күрес, шахмат, бадминтон, каратэ, семсерлесу, су добы, жеңіл атлетика, грек-рим күресі, тоғызқұмалақ, бокс, жүзу. Ақтық Республикалық жарысқа еліміздің 63 ЖОО-нан 5054 спортшы-студенттер қатысты. Жалпы командалық есеп бойынша жүлделі орындарға мына оқу орындары ие болды: 
1 орын – М.Тынышпаев атындағы ҚазКжКА;

2 орын – әл-Фараби атындағы Қазақ Ұлттық Университет;

3 орын  – Оңтүстік Қазақстан Мемлекеттік Университеті;
2009 жылғы ЖОО арасындағы V жазғы Универсиада спорттың 29 түрінен өткізілді: баскетбол, волейбол, регби, футбол, дзюдо, қол добы, таэквандо, жағажай волейболы, еркін күрес, самбо, садақпен ату, бильярд, теннис, үстел теннисі, президенттік көпсайыс, қазақша күрес, шахмат, бадминтон, каратэ, кикбоксинг, жазғы спорттық бағдарлау, оқпен ату, семсерлесу, су добы, жеңіл атлетика, грек-рим күресі, тоғызқұмалақ, бокс, жүзуден болды. Ақтық Республикалық жарысқа еліміздің 69 ЖОО-нан 6120 студент-спортшылар қатысты. Жалпы командалық есеп бойынша ЖОО өз орындарын келесідей иеленді:
1 орын – әл-Фараби атындағы Қазақ Ұлттық Университет және Оңтүстік Қазақстан Мемлекеттік Университеті; 

2 орын – Халықаралық қазақ-түрік университеті (Түркістан);

3 орын  – Шығыс-Қазақстан Мемлекеттік Университет;

2011 жылы ЖОО арасындағы VI жазғы Универсиадасында Қазақстанның 85 ЖОО арасында келесі спорт түрлерінен: баскетбол, волейбол, регби, футбол, дзюдо, қол добы, таэквандо, жағажай волейболы, еркін күрес, самбо, садақпен ату, бильярд, теннис, үстел теннисі, президенттік көпсайыс, қазақша күрес, шахмат, бадминтон, каратэ, кикбоксинг, жазғы спорттық бағдарлау, оқпен ату, семсерлесу, су добы, жеңіл атлетика, грек-рим күресі, тоғызқұмалақ, бокс, жүзу, ауыр атлетика. Ал ақтық жарысқа тек 6320 спортшы келесі бәсекеге бақ сынасуға мүмкіндік алды. Жүлделі орындарға ие болған ЖОО атап өтсек:
1 орында – әл-Фараби атындағы Қазақ Ұлттық Университет;

2 орын - Оңтүстік Қазақстан Мемлекеттік Университеті;

3 орын – А. Яссауи атындағы Халықаралық қазақ-түрік Университет;

Ал 2013 жылғы VII Жазғы Универсиада бойынша қатысқан ЖОО саны – 71. Жарыста сайыскерлер спорттың мына түрлерінен бақтарын сынады: баскетбол, волейбол, регби, футбол, дзюдо, қол добы, таэквандо, жағажай волейболы, жағажай футболы, еркін күрес, самбо, садақпен ату, бильярд, теннис, үстел теннисі, президенттік көпсайыс, қазақша күрес, шахмат, бадминтон, каратэ, кикбоксинг, жазғы спорттық бағдарлау, оқпен ату, семсерлесу, су добы, жеңіл атлетика, грек-рим күресі, тоғызқұмалақ, бокс, жүзу, ауыр атлетика. Бәсекелестік тартыста өздерінің бақтарын сынай келе, жүлделі орындарды иеленген университеттер: 

1 орында – әл-Фараби атындағы Қазақ Ұлттық Университет;

2 орын - Оңтүстік Қазақстан Мемлекеттік Университеті;

3 орын – Л.Н. Гумилев атындағы Евразиялық Университет;

Әрине мұндай жүлделі орындарға қол жеткізу үшін іскерлік, еңбекқорлық, дарындылық, сәттілік және спорттық мінез қажет, сонымен қоса тәжірибелі бапкерлердің де еңбектерін бағалаған жөн. Олар: Золотухин А.Н. (баскетбол, ерлер), Синельникова Г.А. (волейбол, қыздар), Якуба В.И. (дзюдо), Юдаков Н.В. (жағажай волейболы, ерлер), Джаркешев Қ.И., Бейсалиев Т.М. (үстел теннисі, ерлер), Носков А.А. (шахмат), Жумашев Д.С. (бильярд, қыздар), Заурбекова Р.П. (бадминтон), Хохлов А.Г., Мақашев Қ.О. (жүзу), Беседин А.Г., Якубов В.В. (жеңіл атлетика), Байкулбаев Б.С. (бокс). Біздің университетіміздің құрама командаларының арқасында биік дәрежеге қол жеткізудің өзі үлкен еңбек болып саналады. Қызу жарыста жаппай ат салысқан университетіміздің оқытушылары мен спортшыларын университетіміздің ректоры Ғ.М. Мұтанов мақтау қағазымен және төс белгімен марапаттады.  
Ұлттық ғылыми-практикалық дене тәрбиесі орталығы (ҰҒПДТО) ұйымдастырған студенттер арасындағы Универсиаданың мақсаты: жастар қауымының денсаулығын нығайту ғана емес, сонымен қатар қазіргі заманауи спорттың қысқы және жазғы түрлерінің дамуына үлесін қосып, жастардың спорттық шеберлігін арттыру, дүниежүзілік дәрежеде өткізілетін Универсиадаға Қазақстандағы ЖОО арасынан ең мықты спортшы-студенттерден құралған құрама командаларын анықтау болып табылады. Өткізіліп отырған спорттық іс-шаралардың барлық міндеттері (студенттер арасындағы Универсиада, оқушылар арасындағы Спартакиада) ҚР Білім және ғылым министрлігінің қолдауымен құрылған ҰҒПДТО арқылы іске асырылады. 
Қорытынды: елбасымыз Нұрсұлтан Назарбаев Қазақстан халқына жолдауында Қазақстан бәсекеге қабілетті елдердің қатарына еніп, әрқашанда барлық жағынан дамып отыруы тиіс деген. Республикамыздағы ЖОО арасындағы ақтық Республикалық жарыстың жеңімпаздары мен жүлдегерлерінен құралған команда Дүниежүзілік Универсиада жарыстарында еліміздің көк туын жоғары желбірететін спортшыларымыздың саны мен сапасы арта берсін демекпіз.
ЖОО – жоғары оқу орны

ЕСҚ – ерікті спорттық қауым
ЖОДШҚ – жалпы одақтық дене шынықтыру қауымы

ҰҒПДТО – Ұлттық ғылыми-практикалық дене тәрбиесі орталығы
